
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī madanamōhanāṣṭakam Á Á
jaya śaṅkhagadādhara nīlakalēvara

pītapaṭāmbara dēhi padam Á
jaya candanacarcita kuṇḍalamaṇḍita

kaustubhaśōbhita dēhi padam Á Á 1 Á Á

jaya paṅkajalōcana māravimōhana
pāpavikhaṇḍana dēhi padam Á

jaya vēṇuninādaka rāsavihāraka
vaṅkima sundara dēhi padam Á Á 2 Á Á

jaya dhīradhurandhara adbhutasundara
daivatasēvita dēhi padam Á

jaya viśvavimōhana mānasamōhana
saṃsthitikāraṇa dēhi padam Á Á 3 Á Á

jaya bhaktajanāśraya nityasukhālaya
antimabāndhava dēhi padam Á

jaya durjanaśāsana kēliparāyaṇa
kāliyamardana dēhi padam Á Á 4 Á Á

jaya nityanirāmaya dīnadayāmaya
cinmaya mādhava dēhi padam Á

jaya pāmarapāvana dharmaparāyaṇa
dānavasūdana dēhi padam Á Á 5 Á Á



śrī madanamōhanāṣṭakam

jaya vēdavidāṃvara gōpavadhūpriya
vṛndāvanadhana dēhi padam Á

jaya satyasanātana durgatibhañjana
sajjanarañjana dēhi padam Á Á 6 Á Á

jaya sēvakavatsala karuṇāsāgara
vāñchitapūraka dēhi padam Á

jaya pūtadharātala dēvaparātpara
sattvaguṇākara dēhi padam Á Á 7 Á Á

jaya gōkulabhūṣaṇa kaṃsaniṣūdana
sātvatajīvana dēhi padam Á

jaya yōgaparāyaṇa saṃsṛtivāraṇa
brahmanirañjana dēhi padam Á Á 8 Á Á

Á Á iti śrī madanamōhanāṣṭaṃ samāptam Á Á

